
ДОИР ФАРҒОНА ДАВЛАТ УНИВЕРСИТЕТИ, ФАРҒОНА ШАҲРИ 

Марказий Фарғона чўлининг асосий қисмида гидроморф тупроқлар 

шаклланган бўлиб, ушбу тупроқлардан фойдаланишда ҳудуддаги бошқа 

автоморф тупроқлардан фарқли ўлароқ, унумдорликни ошириш масалалари 

билан биргаликда мелиоратив ҳолатини яхшилаш муаммоларини ҳам ҳал этиш 

лозим бўлади.  

Ҳозирги вақтда тадқиқот ҳудудимиз – Исфайрам-Шоҳимардонсой конус 

ёйилмаси қуйи қисмлари қисмида коллектор- зовурлар чуқурлиги 2,5-4,0 м, 

зовурлар ўртасидаги масофа ўртача 200-400 м га тенг. Сизот сувларининг 

чуқурлиги депрессион эгри чизиқнинг ўртасида 1,5-3,0 м оралиғида ўзгаради. 

Сизот сувлари сатҳининг чуқурлашиши ботқоқ тупроқлар генезисини ўтлоқ ва 

ботқоқ-ўтлоқ тупроқлар ҳосил бўлиши жараёнларига томон йўналтирди. Сизот 

сувларининг минерализацияси 1-3 г/л гача пасайди. Ўтлоқ тупроқларда 

тузсизланиш жараёни устувор. Арзиқли тупроқларда эса шўрланиш жараёни 

шўрсизланиш-шўрланиш жараёни билан алмашди.   

Шўрланиш даражасининг маълум чегарагача тушиб кейин тўхтаб қолиши 

ёки қайта шўрланишни юзага келишида яна табиий оқавалиги ёмон бўлган ва 

коллектор – зовурлар системасининг иш фаолияти ва улар билан тўла 

таъминланмаганлиги ҳам асосий омиллардан ҳисобланади. 

Коллектор-зовурлар фаолияти ёмонлашиши релъефга кўра тупроқ ости 

сизот сувлари оқимининг табиий суст бўлган шароитларда уларга келиб 

қўшилаётган ёғин, суғориш сувлари ва ер ости сувларининг тўпланиши ва  

уларнинг тупроқ юзасига кўтарилишига сабаб бўлади. Бундай шароитда 

тупроқнинг қайта шўрланиши юз беради. Коллектор-зовурлар етарли бўлмаган 

шароитда эса улар тўри ораларидаги экин майдонлари орасида  шўрланган 

тупроқлар майдони доғлар шаклида сақланиб қолади ва шўрсизланиш жараёни 

ўта суст, сизот сувлари кўтарилиши билан қайта шўрланиш жараёни жадал юз 

бериши кузатилади.  

Натижаларимизга кўра колектор-зовурлар фонида ўзлаштирилган, ҳозирда 

улар фаолияти қониқарли даражада бўлган ҳудуд тупроқлари орасидаги 

кесмасида арзиқ-шўхли қатламлари бўлмаган тупроқлар кесмаси ҳозирда кучсиз 

шўрланган ва шўрсизланмаган даражага тушган, уларда сувда осон эрувчи 

тузлар қуруқ қолдиқ миқдорига кўра 0,3% атрофида бўлиб, улар қатламлар 

бўйлаб юқоридан пастга томон ортиб бориш характерида тақсимланган. Ион 

таркибига кўра анионлар орасида сульфат (0,2%) ионлари катонлар орасида 

калций (0,1%) миқдорда устунлик қилади.  

Ҳудуднинг арзиқли тупроқлар тарқалган қисмида эса тупроқларнинг 

шўрланиш даражаси ҳамон юқори бўлиб, сувда осон эрувчи тузлар қуруқ қолдиқ 

миқдорига кўра 1% атрофида. Тузлар миқдори тупроқ кесмасининг юқориги 

қатламидан қуйига томон ортиб боради ва арзиқсиз тупроқлардагидан фарқли 

ўлароқ арзиқ ёки шўх қатламида максимум миқдорларга етади. Арзиқ ости 

қатламларида улар миқдорининг бироз камайиши кузатилади. Коллектор-

зовурлар фаолияти нисбатан ёмонлашган ҳар иккала тупроқ айирмасида сувда 

осон эрувчан тузлар миқдори тегишлича 0,1 ва 0,2% га кўп. 

Юқоридагиларга кўра, тупроқларнинг шўрсизланиш жараёнида ундаги 

суғориш, шўр ювиш ҳамда сизот сувлари ҳаракатини тўғри йўналтириш, улар 

умумий оқимини юқоридан қуйига сўнгра ҳудуд нишаблигига боғлиқ ҳолда 

ҳаракатланиб коллектор-зовурларга чиқариб юбориш йўналишида бошқариш, бу 

жараён фаоллигини таъминлаш шўрсизланиш жараёнини фаоллаштирувчи 

асосий омил бўлиб ҳисобланади. Шунинг учун ўзлаштирилган шўр тупроқлар 

тарқалган ерларда коллектор-зовурлар фаолиятини яхшилаш, улар билан етарли 

даражада таъминлаш тупроқлар шўрсизланиши жараёнини тезлатувчи ва қайта 

шўрланишни юзага келишини олдини олувчи муҳим тадбирлардан ҳисобланади. 

